
Annotatsiya. Ushbu maqola g‘arb pedagogikasining umumisoniy qadriyatlarini 

o‘rganishga bag‘ishlangan hamda ularning boshqa xalqlar umuminsoniy pedagogikasining 

rivojlanishida tutgan o‘rni, G‘arb ta’lim tizimida shakllangan asosiy tamoyillar, erkinlik, tenglik, 

inson huquqlari ijtimoiy adolat va demokratiya kabi qadriyatlar tahlil qilinadi.  

Kalit sozlar: G‘arb pedagogikasi, umuminsoniy qadriyatlar, inson huquqlari, erkin 

fikrlash, demokratiya, tenglik, ijtimoiy adolat, madaniyatlararo muloqot.  

 

Ming yillardan beri insoniyat tarixi davomida tarbiya va taʼlim jamiyat rivojining asosi 

boʻlib kelgan. Ayniqsa, qadimgi gʻarb sivilizatsiyasida — Yunoniston va Rimda — pedagogika 

nafaqat bilim berish jarayoni, balki insonni barkamol, ma’naviy jihatdan yetuk shaxs sifatida 

yetishtirish sanʼati sifatida qaralgan. Bu davr pedagogikasi yaratgan umuminsoniy qadriyatlar 

hozirgi zamon taʼlim tizimlari uchun ham poydevor boʻlib xizmat qilmoqda. 

G‘arb pedagogikasining umuminsoniy qadriyatlari, g‘arb faylasuflari yaratgan noyob 

durdona qarash va g‘oyalari asrlar davomida  insoniyat qalbida ildiz otib kelmoqda. G‘arb 

pedagogikasida aql va bilimni qadrlash umuminsoniy qadriyatlarda biri bo‘lib xizmat qilib 

kelmoqda. Platon, Arastu, Aristotel kabi g‘arb muatafakkirlari ta’limni aqlni o‘stiruvchi, 

dunyoqarashni kengaytiruvchi vosita deb bilganlar. 

Antik davr falsafasining rus millatiga mansub bo‘lgan yirik namoyandasi Asmus Platon 

haqida shunday chiroyli fikrlar bildirgan edi: “Platon bo‘lmaganda biz  qadimgi yunonlar haqida 

ko‘plab narsalarni bilmagan bo‘lar edik, falsafa, san’at nazm, ilhom, inson va uning intilishlari, 

amaliy ishdagi qiyinchiliklarning sehrli kuchi nimada ekanligi” haqida ko‘plab noyob 

ma’lumotlar qoldirgan. Bundan ko‘rinib turadiki, qadimgi Yunoniston pedagogikasida sa’nat 

nasr va nazmda alohida e’tibor qaratilgan, amaliy ishlar bilan muntazam shug‘ullanib kelganlar 

o‘z mehnatlari ustidan yuksak cho‘qqilarni zabt etganlar. Bu so‘zlarning yaqqol namunasi 

sifatida qadimgi yunon faylasufi Demokritning quyidagi so‘zlarini keltirishimiz mumkin: 

“Barcha axmoqona xatti-harakatlarlar ilmsizlikdan, bekorchilikdan kelib chiqadi” -  degan  

gapini misol tariqasida keltirishimiz mumkin. Bundan tashqari Demokrit na jismoniy kuch, na 

moddiy boylik insonni baxtli qila oladi. Haqiqiy ko‘p qirrali donolik insonni haqiqiy baxt sari 

eltadi, degan bebaho fikrlarni ilgari surgandi. Haqiqatdan ham inson hayotda moddiy boyliklarni 

ortidan quvmasdan faqat ma’naviy kamolot sari intilganda, ko‘proq bilim olib ustozlari bergan 

bilimlaridan to‘g‘ri xulosa chiqarganda o‘zining bu fazilatlarini o‘zidan keyingi zurriyodlarga  

meros tariqasida qoldirishi mumkin. Xalq orasida qush uyasida ko‘rganini qiladi, degan maqol 

bejizga aytilmagan. Biz ota-onalar, bobo-buvilar uyda nima ish qilsak, farzandlarimiz ham 

bizning izimizdan boradi. O‘gri, kazzob, bekorchi insondan tarbiya olgan insonlar hamda 

ma’rifatparvar, oqil, donishmand insonlar tarbiya qilgan insonlar qanday bo‘lishini ko‘rganmiz.  

Qadimgi yunon faylasuf va donishmandlari ham xuddi shunday garchi, o‘ziga to‘q 

zodagon oilalarda tug‘ulib voyaga yetgan bo‘lsalar-da, umrlarinig oxirigacha o‘qib izlanib, 

o‘zidan keyingi avlodlariga juda katta ma’naviy ozuqa bo‘ladigan juda katta meros qoldirib 

ketganlar. Demokritning shogirdi Platon ham ustozining izidan borib, o‘z davrining yetuk 

donishmandi, ilmli, ziyoli kishisi bo‘lib yetishdi. Buning yaqqol namunasini uning quyidagi 

ibratli so‘zlaridan bilib olishimiz mumkin: Platon bilimni inson joniga ozuqa bo‘luvchi bebaho 

ne’matga o‘xshatadi. Bundan ko‘rinib turadiki, ilmdan o‘zga najot yo‘q. Ilm insonlarni ruhiy va 

aqliy rivojlanishiga ta’sir etuvchi, insonni zulmatdan nurga yetaklovchi kuchdir. Bu so‘zlar bilan 

Platon ilm inson ruhiyatini boyitishini, ongini yoritishini, hayot yo‘lini aniqlashtirishini yaqqol 

isbotlab bergan.  

Bundan tashqari Demokrit ham o‘z qarashlarida xalqni sabr-qanoatga, vijdonli bo‘lishga, 

barcha narsalarda me’yorga amal qilishda, mol-dunyo ketidan quvib ochko‘zlik qilmaslikka 

da’vat etadi. “Ochko‘z kishining qismati asalarining qismatiga o‘xshaydi, ular shunday 

ishlaydilarki, go‘yo bir umr yashaydigandek, deb  o‘zining hikmatli so‘zlarida ta’rif beradi.  

Bejizga dono yunon xalqi Demokritni o‘z davrining faylasufi deb atashmagan. Bu o‘rinda 

Demokrit asallari oddiy bir ongsiz jonzot u nechi yil yashashini qanday qilib savob amallar ila 

umr o‘tkazishni bilmaydi, lekin o‘z davrining ayrim insonlari ham xuddi shu ongsiz kishilar 

kabidir, deb tanqid qilib o‘tadi.   

Yana bir yunon faylasufi Aristotel bo‘lib uning asosiy qarashlari odod- axloq borasida 

bo‘lib, masalalarga alohida to’xtalib o‘tadi. Aristotel odob-axloq masalalari bo‘yicha alohida asar 

yaratgan. “Nikomax etikasi” deb atalgan bu asar  aslida uning o‘g‘liga bag‘ishlangan bo‘lib, 

monolog tarzida yaratilgan va unda to‘g‘ri yurib turish, odob-axloq borasida pand va nasihatlar 

jamlanmasidan iborat. Aristotel axloqni birirnchilardan bo‘lib ilmiy-amaliy bilimlar sirasiga 

kiritgan faylasuflardan biri hisoblanadi. 

Aristotel adolat to‘g‘risida ham to‘xtalib, adolatni axloqiy qarashlari orasida birinchi 

o‘ringa qo‘yadi. U adolatsiz kishilarni qonunni buzuvchi, boshqalarga teng munosabatda 

bo‘lmaydiganlar deb, adolatli kishilarni esa  barcha insonlarga teng bir xil munosabatda 

bo‘ladigan, qonunni buzmaydiganlar  kishilar deb ta’rif beradi. 

Xulosa qilib aytganda, g‘arb pedagogikasi nafaqat kasbiy bilim va malakalarni 

oshirishda, balki, inson huquqlari, erkin fikrash, demokratiya, ijtimoiy adolat, tenglik kabi 

bebaho qadriyatlatini  shakllantirishda  xizmat qiladi. O‘zining shaxsga yo‘naltirilganligi, 

umuminsoniy qadriyatlarni tarbiyalashi bilan butun insoniyat uchun foydali manba bo‘lib xizmat 

qiladi. Har bir davlat, o‘z milliy an’analarini saqlagan holda, g‘arb pedagogikasining ilg‘or 

jihatlaridan unumli foydalanishi mumkin. Bu esa global ta’lim maydonida raqobatbardosh, erkin 

fikrlaydigan, ilg‘or fikrlovchi kelajak avlodni voyaga yetkazishga xizmat qiladi.   

